
Тăван литература урокĕсенче вĕренекенсен «критикăллă шухăшлавне» аталантармалли

 çул-йĕр 

 Лукина Ирина Ивановна, Чăваш Республикин  Вăрнар районĕнче Вăрманкасри пĕтĕмĕшле тĕп шкулта чăваш чĕлхипе литературине вĕрентекен.
Пур вăхăтра та педагогика  ăслăлăхĕ кашни ачан хăйнеевĕрлĕхне, пайăрлăхне хисеплесе, унăм ӳсĕм шайне, характерĕпе кăмăлĕн  уйрăмлăхĕсене шута илсе, туйăмĕсене хакласа, хисеплесе вĕрентни тĕп вырăнта тăмаллине тĕпе хунă. Паянхи пурнăҫ таппи ку ҫеҫ ҫителĕксĕррине палăртать. Пирĕн обществăна пултаруллă, активлă, хăйĕн ĕҫĕсемшĕн яваплă ҫынсем кирлĕ. Вĕсен малалла вĕренме талпăнмалла, йывăрлăхсене парăнтарма пултармалла, паянхи кун ҫинчен анчах мар, пуласлăх ҫинчен шухăшласа пурнăҫа планласа йĕркелеме пĕлмелле, ҫине тăмалла.

 Ачасен вĕренӳри хастарлăхне ӳстересси, пурнăҫра активлă позици йышăнма вĕрентесси ман ĕҫре тĕп ыйту шутланать. Критикăллă шухăшлав технологийĕпе чăваш чĕлхипе литература урокĕсене ирттернĕ чухне усă курни вара мана ĕҫри ҫак ҫивĕч ыйтăва татса пама пулăшать. Ку технологи тӳрех темиҫе задачана пурнăҫлама май туса парать:
· ачасем хăй тĕллĕн ĕҫлеме вĕренеҫҫĕ;
· вĕсен пултарулăх шайĕ, хастарлăхĕпе пуҫарулăхĕ  ӳсет. 
Критикăллă шухăшлав технологийĕпе ĕҫлекенĕн ҫакна шута илмелле:

· вĕренӳ тĕллевне уҫăмлă лартмалла, ăна пурнăҫлама кирлĕ содержанине ҫителĕклĕ палăртмалла;

· ачасене мĕн кирлине пĕлмелле;  
· вĕренӳ программине суйласа илме май пурине асра тытмалла; 
· пĕтĕмĕшле тĕллеве пурнăҫлама тĕрлĕ мелсемпе, меслетсемпе (мăшăрăн ĕҫлени, юлташсемпе канашлани, ушкăнпа ҫивеч ыйтусене сӳтсе явни) усă курма пулать;

· ачасене хатĕр пĕлĕве ăса хывнисĕр пуҫне хăйсене кирлĕ пĕлĕве шырама, ăнкарма вĕрентмелле,
· ачасен пĕлĕвне тĕрĕслесе кирлĕ чухне ҫитменлĕхсене пĕтерме, юсама май пур.
Критикăллă шухăшлакан вăл:
– ума тухса тăнă ҫивĕч ыйтусене татса пама пĕлет, вĕсене татса  парас тесе ҫине тăма пултарать;
– хăйне хăй тĕрĕслесех тăрать;
– ыттисен шухăшĕсене те пуҫа хывма пултарать;
– проблемăсене татса парас тĕллевпе ушкăн пухса пĕрле ĕҫлеме, ĕҫе планлама,  ыттисене итлеме пĕлет;
– итлекенсем, пĕрле ĕҫлекенсем ăнланманнине, пĕлменнине, хăйĕнпе килĕшменнине тӳсĕмлĕн чăтать;
– проблемăсене тĕрлĕ енчен пăхать, вĕсене сӳтсе явмалли темиҫе ҫул-йĕре пăхса тухма ӳркенмест;
– пулăмсем хушшинчи ҫыхăнăва палăртма пултарать;
– час-часах хăй умне: «Капла тусан мĕнлерех пулать?» -  ыйту кăларса тăратать;

– логикăллă, ҫыхăнуллă пĕтĕмлетӳсем тума пĕлет;

– хăйĕн туйăмĕсене, шухăшĕсене, пĕлӳ шайне  хак пама пултарать.

Асăннă технологи вĕрентекентен кашни  урока питĕ нумай хатĕрленме, кашни урок юхăмĕ ҫине урăхларах пăхма ыйтать: вĕрентекен ачасене хавхалантарать, капитан евĕр ҫул кăтартса ертсе пырать.  Ыттине вара пĕтĕмпех ачасем хайсен тумалла: хăйсем тĕллĕн кирлĕ пĕлӳ илмелле, ăна ҫирĕплетмелле, усă курма хăнăхмалла, пĕрне-пĕри  тата харпăр хăйне, результатсене хаклама пултармалла, ҫитменлĕхсене палăртма, вĕсене пĕтермелли ҫул-йĕре тупма пĕлмелле. Таблицăсемпе схемăсемпе ĕҫлени, кластер, синквейн туни, ИНСЕРТ мелĕ, клоуз тест тата ытти технологи  ăслайĕсем пулăшнипе учитель «вĕренӳ карапне» путармасăр,  ҫула ҫухатмасăр кирлĕ ҫĕре ҫитерет, хăйĕн «экипажне» мăшăрăн та, ушкăнсемпе те, пĕчченшерĕн те ĕҫлеттерет, ăмăрттарать, хăпартлантарать.
Критикăллă шухашлав технологийĕн тĕп моделĕ виҫĕ пайран ( тапхăртан) тăрать: чĕнӳ (проблемăна палăртни); содержание  шухăшласа ăнланни  (ҫĕнĕ материала вĕренни); рефлекси (материала ҫирĕплетни). Традицилле вĕренӳ процесĕнчен уйăрса тăраканни кунта ҫĕнĕ пĕлӳ илме условисем туса панинче, кашни тапхăрта ҫĕнĕ уйрăм  мелсемпе усă курнинче.
 Пĕрремĕш тапхăр урок лартнă проблемăпа ача пĕлĕвĕн шайне палăртса пĕтĕмлетме, вĕсене урок темипе кăсăклантарса яма,  вĕренекенсен  класри тата килти ĕҫ хастарлăхне вăратма май туса парать. Ку тапхăрта шухăш чăматанĕ е пĕлӳ аукционĕ, панă сăмахсемпе тавҫăру калавĕ туни, кластер, таблицăсем, «Тĕрĕс е тĕрĕс мар ҫирĕплетӳ» ыйту мелпе усă куратăп. 
Ачасене хăрамасăр, вăтанмасăр хай мĕн шутланине калама хăнăхтаратăп, кашни шухăша паллă туса пыратăп (тĕрĕс е йăнăш шухăшсем ку тапхăрта ҫук), пĕчченшерĕн тата ушкăнпа ĕҫлеттени пĕр енчен кашни ачана хайĕн опытнее пуянлатма, пĕлтерĕшлĕ тума, ҫав вăхăтрах ыттисене итлеме вĕрентет. Пур шухăш та хаклă пулнине ачасен ăнланса илмелле.

Иккĕмĕш тапхăрта ачасем тăрашса хайсем тĕллĕн ĕҫлеҫсĕ. Кунта ИНСЕРТ мелĕ,чарăнса вулани, ыйтусен таблици, пĕр-пĕрне ыйту пани, икĕ енлĕ е виҫĕ енлĕ дневник туни, борт журналĕ мелпе ĕҫлени, таблицăсем туни ҫĕнĕ информаци илме, ăна шухăшласа ăса хывма, малтан вĕреннипе танлаштарса шухăшлама пулашаҫҫĕ.
 Виҫҫĕмĕш тапхăр – рефлексии тапхăрĕнче ҫĕнĕ материала ачасем мĕнле ăнланнине тĕрĕслеме, ăна вĕсем мĕнле хакланине пĕлме кирлĕ.
Малтан асăннă мелсемпе ăслайсем пĕчĕккĕн ку тапхăра та куҫаҫҫĕ. Кластерсем, синквейнсем туни, эссе, пĕчĕк сочиненисем ҫырни ачасене харпăр хăй  тата юлташĕсен умĕнче пĕлтерĕшне ӳстерме май параҫҫĕ. Малтан мĕн ҫырнипе урок вĕҫĕ тĕлне илнĕ информаципе танлаштараҫҫĕ, тĕрлĕ тавлашусем ирттереҫҫĕ, пултарулăх ĕҫĕсем пурнăҫлаҫҫĕ.
7-мĕш класра вĕренме сĕннĕ  Çемен Элкер ҫырнă «Хĕн-хур айĕнче» поэма истори пулăмне пăхсан та, содержани енчен те, шухăш тĕлĕшĕпе те, сăнарсен йышĕ-илемлехĕпе те пуян хайлав. «Критикăллă шухăшлав» технологине аталантармалли мелсене ку произведение вĕреннĕ май нумайăшне хута яма пулать. Хăш-пĕр мелĕсемпе ăслайĕсене усă курнă тĕслĕхĕсене пăхса тухăпăр.
1. Ачасем ушкăнсемпе ĕҫлеҫҫĕ.

Таблица валеҫсе паратăп.  Ачасем ăна ҫырса тултараҫҫĕ. Ку меле «Тĕрĕс – тĕрĕс мар» мел тейĕпĕр. Тĕслĕхрен ҫапла тултарма пултараҫҫĕ:
	Çирĕплетсе калани
	Тĕрĕс-и?

	Чакка  хурал пӳртĕнчен хăйĕн тăванĕсене пурне те хăтарать
	Тĕрĕс мар, Тайпие анчах тартать.

	Тайпи – Чакка мăшăрĕ
	Тĕрĕс

	Тевенешпе Алапит ҫывăх тăвансем
	Тĕрĕс мар

	Вырăс хресченĕсем Чаккана палламаҫҫĕ
	Тĕрĕс мар. Косуль ҫывăрса кайсан Чакка хăй камне калать.

	Эсир вĕрентекен пулнă пулсан тата мĕнле ҫирĕплетӳсене ҫырнă пулăр?


Ушкăнсем пĕрне-пĕри хаклаҫҫĕ. Сăмах вĕҫҫĕн ҫирĕплетӳсене калаҫҫĕ.
Çакăн пекех «Ěненетĕр-и»? мелпе усă куратпăр

Тĕслĕхрен, учитель ачасене: «Пахомкка ырă камăллă, ҫынна шеллеме пĕлекен вырăс ҫынни. Ĕненетĕр-и?» – тет. Пĕррмĕш ушкăн ĕненет, хайĕн шухăшне тытса пырать, тепĕр ушкăнĕ ĕненмест, хирĕҫлет.

1-мĕш ушкăн: 
«Пахомкка Чаккана хĕрхенет. Килте ҫиме ҫуккине пĕлсе хăйĕн хурахĕсене пуянсенчен ҫимелли тăпăлтарса килме хушать, хуҫа кил-йышне те  хăналать». 

«Пахомккăпа хурахсем чухăнсене тивмеҫҫĕ, вĕсене Чакка урлă камсемпе тата мĕнле кĕрешмеллине вĕрентеҫҫĕ».
2-мĕш ушкăн: 

«Пахомкка килсе пăлхатман пулсан Чакка тăванĕсем те, Тайпи те чĕрĕ сывă пулатчĕҫ».

«Пахомкка вăл вăрă-хурах, вăл сутнике вĕлерме хушать».
2. Ачасем « Ансат тата каткăс ыйтусем» таблица тăваҫҫĕ.

Ансат ыйтусем – пĕр сăмахпа е кĕскен хуравламаллисем: Кам? Мĕн?, Хăҫан? Ăҫта? ыйтусем.

Кăткăс ыйтусем: Мĕншĕн?, Мĕнле пĕрпеклĕх пур? Мĕнпе уйралса тăраҫҫĕ?
	Ансат ыйтусем
	Кăткăс ыйтусем:

	Чаккана Алапит чеелехĕ пирки кам каласа парать?
Чакка кантур таврашĕсенчен ăҫта пытанса пурăнать?

Ашшĕ вилнĕ чух Чакка миҫе ҫулта пулнă?
	Мĕншĕн поэт пĕр сыпăкне «Юнлă мунча» ят панă? Тĕслĕхсемпе ĕнентерĕр.
Чаккапа Пахомкка хушшинче мĕнле пĕрпеклĕх пур? Мĕнле уйрăмлăх пур? Виçĕ тĕслех тупăр.


3. Портфолио мелĕсем тесе вĕренӳ процесĕпе унăн результачĕсем ҫинчен кирлĕ информацие пуҫтарса тишкернине, системăланине калаҫҫĕ. Ку мелпе усă курса вĕрентекен ачасен пĕлĕвне хаклама, вĕсемпе хире-хирĕҫле ҫыхăнӳ тытма пултарать. Таблицăсем вĕсем ачасем хăйсем тĕллĕн шырав ирттермелли мел пулса тăраҫҫĕ. Вĕсем  тĕрлĕрен пулаҫҫĕ.
Концепцуаллă таблица (танлаштару йĕрне панă, ачасен таблицăна тултармалла)
	
	Чакка
	Тевенеш
	Пахомкка
	Алапит

	сăн-сапачĕ
	
	
	
	

	характерĕ
	
	
	
	

	шухăшлавĕ
	
	
	
	

	калаҫăвĕ
	
	
	
	

	ĕҫĕ-хĕлĕ
	
	
	
	

	ĕмĕчĕ
	
	
	
	


Пуҫтарнă (сводная) пĕтĕмлетӳллĕ таблица 
(танлаштару йĕрне ачасем хăйсем палăртаҫҫĕ, сăнарсене ҫак йĕрпе танлаштараҫҫĕ)
	Чакка
	Пахомкка
	Танлаштару йĕрĕ (ачасем хăйсем палăртаҫҫĕ
	Тевенеш
	Алапит

	
	
	сăн-сапачĕ
	
	

	
	
	характерĕ
	
	

	
	
	шухăшлавĕ
	
	

	
	
	калаҫăвĕ
	
	

	
	
	ĕҫĕ-хĕлĕ
	
	

	
	
	ĕмĕчĕ
	
	


Малтан ушкăнсенче ĕҫлеҫҫĕ, унтан кашни ушкăнранах тухса доска ҫине ҫыраҫҫĕ е черетпе сăмах вĕҫҫĕн калаҫҫĕ.
5. Хире-хирĕҫле дискуссии (шухăшлавлă тавлашу) Икĕ ушкăн ĕҫлет: пĕрисем айăплаканнисем, теприсем хӳтĕлекеннисем, ĕнентереççĕ (аргументсем) ҫыраҫҫĕ. Черетпе вулаҫҫĕ. Пĕтĕмлетӳ тăваҫҫĕ. Эссе ҫыраҫҫĕ. Тĕслĕхрен, Алапит айăплă-и, айăпсăр-и?
	Айăплă
	Айăпсăр

	Алапит Чаккана салтака тытса ярать.
Алапит Чаккана ҫыхса кантура ăсатма чĕнет.

Алапитпе ун хăраххисем халăх ҫĕрне карта тытса хайсен тăваҫҫĕ.
	Алапит хăйĕн ывăлне юратать, хĕрхенет, ăна салтака ярасшăн мар.
Алапит ĕҫчен, пус сумне пус хушса мул пуҫтарма пĕлет.

Алапит Чаккана Пахом ҫыннисене тĕллеттерсе янăшăн кураймасть.


6. «Борт журналĕ» мелĕ. Çĕнĕ сыпăка вулас умĕн усă куратпăр. Ку темăпа (Пахомкка кун-ҫулĕн историйĕ) эпĕ мĕн пĕлетĕп? (Мĕн пĕлнине е тавҫăрнине ҫырса хураҫҫĕ.)
Киле ĕҫ парса яратпăр. Тепĕр енне: Мĕн ҫĕнни эпĕ пĕлтĕм? Çĕнĕ информаци ҫырса килеҫҫĕ.

7. Рефлекси валли РАФТ мелĕ усăллă: роль, аудитории, форма, тема. Тема суйланинчен пуҫлатпăр. Тĕслĕхрен: тема – манăн пурнăҫ е пăлхав,  рольне палăртатпăр – Чакка (Алапит, Тевенеш, Тайпи, Пахомкка). Аудитори суйлапăр -  пирĕн сăнарăн камсем умĕнче тухса калаҫмалла, кама ҫырса ямалла, кама ăнлантармалла? Форма вара – мĕнле жанрпа герой аудиторие мĕн ҫинчен те пулин каласа пама пултарать.. 

Инструкци: ушкăнсемпе ĕҫлетпĕр, кашни ушкăн роль хатĕрлет, аудиторипе формине палăртать. Ака тĕслĕхрен, ҫакăн пек ушкăн ĕҫĕсене палăртма пулать:
Чакка – хресченсем – чĕнсе калани – кĕрешу теми
Чакка – Пахомкка – монолог – манăн йывăр пурнăҫ

Чакка – Кольцов хресченĕсем – монолог – чăвашсене те, вырăссене те пĕр пекех хĕсĕрлеҫҫĕ тема. Кашни ушкăн хатĕрленнĕ хыҫҫăн роле вылякана суйлать.  ак ача роле кăтартать. Пур ушкан та выляса пĕтернĕ хыҫҫăн хăйĕн ĕҫне, юлташесен ĕҫне хаклать.
8.Ирĕклĕ ҫыру. 10 минут хушшинче ««Хĕн-хур айĕнче» поэма пирки эпĕ мĕн шухăшлатăп?» темăпа пĕр чарăнми ҫырмалла.
Кайран кирлине, тĕппине анчах хăварса эссе ҫырмалла.

9.Ыйтусем ҫине хуравлани:


1-мĕш вариант

Мĕн ҫĕнни пĕлтĕр паян?

Мĕнле ыйту ҫине хурав тупаймарăр паян?

Мĕн ҫинчен тата ытларах пĕлес килет сирĕн?

2-мĕш вариант

	Пĕлетĕп
	пĕлес килет  
	пĕлтĕм

	Мăшăрăн кӳршĕпе ĕҫлетĕп: урок темипе мĕн пĕлетĕп эпĕ?
	Тĕллев лартатăп Тавҫăрса шутлатпăр
	Эп мĕн пĕлнĕ?

Эп мĕн пĕлетĕп?

